
28 ޖުލައި 2025 ވަނަ ދުވަހު ރައްޔިތުންގެ މަޖިލީހަށް ހުށަހެޅުނު ބިލު ނަންބަރު 18-)ށ(/20/2025 އިން ލާމަރުކަޒީ ޤާނޫނަށް

ގެންނަން ހުށަހަޅާފައިވާ  ބަދަލުތަކާ ގުޅޭގޮތުން ޓްރާންސްޕޭރަންސީ މޯލްޑިވްސްއިން ކަންބޮޑުވުން ފާޅުކުރަމެވެ. މި ބަދަލުތަކުގެ

ސަބަބުން ކައުންސިލްތަކުގެ އިދާރީ ބާރުތައް ނިގުޅައިގަނެ، އަސާސީ އާންމު ޚިދުމަތްތަކާއި ތަރައްޤީގެ މަޝްރޫޢުތައް  ފޯރުކޮށްދިނުމަށް

ހުރަސްތައް ކުރިމަތިވާނެއެވެ. 

 

ލޯކަލް ކައުންސިލްތަކަކީ ދިވެހިރާއްޖޭގައި ލާމަރުކަޒީ އުސޫލުން އިދާރީ ދާއިރާތައް ހިންގުމާއި، ޑިމޮކްރަސީ ކުރިއެރުވުމާއި، އަދި

މުޖުތަމަޢުތަކުގެ އަމިއްލަ ތަރައްޤީއަށް ބާރު ދިނުމަށް އުފައްދާފައިވާ އަސާސީ މުއައްސަސާތަކެވެ. ހަރުދަނާ ލާމަރުކަޒީ ނިޒާމެއްގެ

ސަބަބުން ޖަވާބުދާރީވުމުގެ ނިޒާމުތައް ހަރުދަނާވެ، ކޮރަޕްޝަނުގެ ފުރުޞަތުތައް މަދުވެ، އަދި ރައްޔިތުންގެ އާންމު ބައިވެރިވުން

އިތުރުވެގެންދެއެވެ. ޓްރާންސްޕޭރަންސީ މޯލްޑިވްސްއަކީ އަބަދުވެސް ހަރުދަނާ ލާމަރުކަޒީ ނިޒާމަކަށް ވަކާލާތުކުރަމުން އަންނަ

ޖަމްއިއްޔާއެކެވެ. މިގޮތުން ގާނޫނުގެ ތެރެއިން ލޯކަލް ކައުންސިލްތަކަށް މާލީ މިނިވަންކަމާއި ވަސީލަތްތަކުގެ މިލްކުވެރިކަން

ކަށަވަރުކުރުމަށް ބާރުއަޅާ، މިހާރު ޢަމަލުކުރަމުންދާ ޤާނޫނީ މާއްދާތަކަށް ތާއީދުކުރާ ޖަމްއިއްޔާއެކެވެ. 

 ބިލުގެ 70 ވަނަ މާއްދާގެ ދަށުން ހުށަހަޅާފައިވާ އިޞްލާޙުތަކުގެ ސަބަބުން ލޯކަލް އޮތޯރިޓީ ކުންފުނިތަކުގެ މަސައްކަތްތައް  ހަނިވެ،

ކުދި ކައުންސިލްތަކަށް އޭގެ ނޭދެވޭ އަސަރު ބޮޑުވާނޭކަން ފާހަގަކުރެވެއެވެ. މީގެއިތުރުން، މިމާއްދާގެ ދަށުން ހުށަހަޅާފައިވާ

އިޞްލާޙުތަކުގެ ސަބަބުން އެ ކުންފުނިތަކުގެ އިޚްތިޞާޞްގެ ދަށުން ބިން ބޭނުންކުރުމުގައި އިންވެސްޓްމަންޓް ސައިޒް ލިމިޓްކުރެވި،

އާމްދަނީ ހޯދުމުގެ ފުރުޞަތުތައް ހަނިކުރުމަށް ބާރުއަޅައެވެ.

  

މި ފިޔަވަޅުތަކުގެ ސަބަބުން ކައުންސިލްތަކުގެ މާލީ މިނިވަންކަން ކުޑަވެ، އަމިއްލަ މުޖުތަމަޢުތަކުގައި ތަރައްޤީގެ މުހިންމު މަޝްރޫޢުތައް

ބައްޓަންކުރުމުގެ ޤާބިލުކަން ދަށްވެގެންދާނެކަމަށް މި ޖަމްއިއްޔާއިން ގަބޫލުކުރަމެވެ. އަދި ނަތީޖާއެއްގެ ގޮތުން، މުޖުތަމަޢުގެ އިޖްތިމާޢީ

އަދި އިޤްތިޞާދީ ތަރައްޤީގެ ލަނޑުދަނޑިތައް ޙާޞިލުކުރުމަށްޓަކައި މަރުކަޒީ ސަރުކާރާއި އެހެނިހެން ސިޔާސީ ފަރާތްތަކުގެ މައްޗަށް

އިތުރަށް ބަރޯސާވާންޖެހޭ ޙާލަތު އުފެދި، ލާމަރުކަޒީ ނިޒާމުގެ މައިގަނޑު އަސާސްތަކާއި މަޤްޞަދުތަކަށް އުނިކަން އައުމަކީ އެކަށީގެންވާ

ކަމެކެވެ. 

 

ކައުންސިލްތަކުގެ އިންތިޚާބު ބޭއްވުމުގެ ކުރީ އަހަރު، ކައުންސިލްތަކަށް މުވައްޒަފުން ހޯދުމާއި، އެ ކައުންސިލްތަކުގެ އިޚްތިޞާޞްގެ

ދަށުގައިވާ ވަސީލަތްތައް ކުއްޔަށް ދިނުމުގައި ގިނަގުނަ ހުރަސްތަކާ ކުރިމަތިވެފައިވެއެވެ. މިކަމުގެ ސަބަބުން ކައުންސިލްތަކުގެ ހިންގުމުގެ

މިނިވަންކަމަށް އުނިކަން އައިސް، އަދި ރައްޔިތުންނަށް ފޯރުކޮށްދޭންޖެހޭ އަސާސީ ޚިދުމަތްތައް ދިނުމުގައި ދަތިތަކާ ކުރިމަތިވެފައިވެއެވެ.

މި ހާލަތުގައި،144-1 ވަނަ މާއްދާ ހިމެނުމަކީ ވަރަށް ބޮޑަށް ކަންބޮޑުވާންޖެހޭ ކަމެއް ކަމުގައި ދެކެމެވެ. މި މާއްދާގެ ސަބަބުން

ކައުންސިލްތަކުގެ ބާރުތައް އިތުރަށް ހަނިވެ، ލާމަރުކަޒީ އުޞޫލުން ރާއްޖޭގެ އިދާރީ ދާއިރާތައް ހިންގުމުގެ ނިޒާމަށް އިތުރު

ގޮންޖެހުންތަކެއް ކުރިމަތިވެދާނެކަމަށް ބެލެވެއެވެ. 

ޤައުމީ އިންތިޚާބުތަކުގައި ދައުލަތުގެ ވަސީލަތްތައް ނަހަމަ ގޮތުގައި ބޭނުންކުރުމުގެ ސަބަބުން އިންތިޚާބުތަކުގެ ޑިމޮކްރެޓިކް

ވާދަވެރިކަމަށް އޮތް ނުރައްކާ ޓްރާންސްޕޭރެންސީ މޯލްޑިވްސްއިން ތަކުރާރުކޮށް ފާހަގަކޮށްފައިވެއެވެ. ސަރުކާރުތަކުންނާއި ސިޔާސީ

ފަރާތްތަކުން ތަރައްޤީގެ މަޝްރޫޢުތަކާއި، ވަޒީފާގެ ފުރުޞަތުތަކާއި، އިޤްތިޞާދީ އެހެނިހެން ވަސީލަތްތައް ބޭނުންކޮށްގެން ވޯޓުދޭ

ފަރާތްތަކަށް ނުފޫޒު ފޯރުވަމުންދާކަން ކޮންމެ އިންތިހާބެއްގައިވެސް ފާހަގަކުރެވެއެވެ.

އިން ކަންބޮޑުވުންތައް ފާޅުކުރުން ޕަރެންސީ މޯލްޑިވްސް  ލާޙުތަކާ ގުޅޭގޮތުން ޓްރާންސް ފައިވާ އިޞް ށަހަޅާ ބަޔާން: ލާމަރުކަޒީ ޤާނޫނަށް ހު އިން ކަންބޮޑުވުންތައް ފާޅުކުރުން        ނޫސް ޕަރެންސީ މޯލްޑިވްސް  ލާޙުތަކާ ގުޅޭގޮތުން ޓްރާންސް ފައިވާ އިޞް ށަހަޅާ ބަޔާން: ލާމަރުކަޒީ ޤާނޫނަށް ހު         ނޫސް



   

މި ކަންކަން ހުއްޓުވުމަށްޓަކައި ޤާނޫނީ އޮނިގަނޑު ހަރުދަނާކުރުމަށް މި ޖަމްއިއްޔާއިން ގަބޫލުކޮށް ވަކާލާތުކުރަމެވެ.  އެހެން ނަމަވެސް،

މިކަމަށް ގެނެވޭ ޤާނޫނީ އިސްލާހުތަކަކީ ހަމައެކަނި ލާމަރުކަޒީ ނިޒާމަށާއި ލޯކަލް ކައުންސިލްތަކުގެ މިނިވަންކަމަށް ކަނޑުވާލާ މަރުކަޒީ

ސަރުކާރުގެ ބާރުތައް އިތުރުކުރުވޭ އިސްލާހުތަކެއް ނަމަ، މިބަދަލުތަކަކީ ދައުލަތުގެ ވަސީލަތްތައް ނަހަމަ ގޮތުގައި ބޭނުންކުރުމުގެ

ފުރުޞަތު އިތުރުކުރެވޭ، ޖަވާބުދާރީކުރުމަށް ހުރަސްއަޅާ، އަދި މުސްތަޤްބަލުގައި އިންތިޚާބީ ވާދަވެރިކަމަށް އިތުރު ގޮންޖެހުންތަކެއް

ކުރިމަތިވެދާނެ ކަމެކެވެ. މީގެ ސަބަބުން ނުޙައްޤުން ވެރިކަން ހޯދާ ފަރާތްތަކަށް ތާއީދު އިތުރުވެ، ޤައުމު ބިނާކުރުމުގެ މަސައްކަތުގައި

ނިކަމެތި އަދި ތަމްސީލުނުކުރެވޭ މުޖުތަމަޢުތައް އިތުރަށް އެކަހެރިވުމުގެ ނުރައްކާވެސް އެބައޮތެވެ. އިންސާފުވެރި އިންތިޚާބީ މައިދާނެއް

ޤާއިމުކޮށް، ޑިމޮކްރެޓިކް ނަޒާހަތްތެރިކަން ދެމެހެއްޓުމަށްޓަކައި ލާމަރުކަޒީ އަދި މަރުކަޒީ ސަރުކާރަށްވެސް ހަމަހަމަކަމާއެކު ޤާނޫނީ

ހުރަސްތައް ތަންފީޒުކުރުމަކީ މުހިންމު ކަމެކެވެ.

 

 ލާމަރުކަޒީ ނިޒާމަށް މިފަހުން ގެނެވުނު އިޞްލާޙުތަކުގެ ތެރޭގައި، ޢުމްރާނީ ރޭވުންތެރިކަމާއި ހިންގުމުގެ ޤާނޫނާއި، ޢުމްރާނީ

ތަރައްޤީގެ ޤާނޫނާއި، އަދި ލާމަރުކަޒީ ޤާނޫނަށް ގެނެވުނު އިސްލާހުތަކުގައިވެސް، މައުނަވީގޮތެއްގައި ޢާންމު ރައްޔިތުންގެ ބައިވެރިވުން

ހޯދުމުމަށް މަސައްކަތްކުރެވިފައިނުވާ ކަމާއި، މި ފަދަހަރުދަނާ މަރުޙަލާއެއް ނެތްކަން ފާހަގަކުރެވެއެވެ. ލާމަރުކަޒީ ނިޒާމު ހީނަރުކުރެވޭ މި

އިސްލާހުތަކާއި ގުޅޭގޮތުން ފުންކޮށް ވިސްނައި، އެކަށީގެންވާ ގޮތެއްގައި ތައްޔާރުވުމަށް އެކަށީގެންވާ ވަގުތު ނުލިބުމުގެ ސަބަބުން،

މަދަނީ ޖަމްޢިއްޔާތަކަށާއި ޢާންމު ރައްޔިތުންނަށް މުހިންމު ހުށަހެޅުންތައް ހުށަހެޅުމުގެ ފުރުޞަތު ނުލިބިވާކަން ފާހަގަކުރަމެވެ. މީގެ

އިތުރުން، ހާމަކަން ބޮޑު އަދި ޑިމޮކްރެޓިކް އުސޫލުތަކާ އެއްގޮތަށް ޚިޔާލު ހުށަހެޅުމުގެ ފުރުޞަތުވެސް ހަނިކުރެވިފައިވާކަން މި

ފުރުސަތުގައި ފާހަގަކުރަމެވެ.

ދައުލަތް ހިންގުމުގެ ބާރުގެ ތެރޭގައި ރައްޔިތުންގެ އެކަށީގެންވާ ބައިވެރިވުމެއް ނެތުމާއި، ބާރުތައް އެއްފަރާތަކަށް އެއްވެ

ޖަމާވެފައިވުމަކީ، ބާރުތައް ވަކިކުރުމުގެ ޑިމޮކްރެޓިކް އަސާސްތަކާ ފުށުއަރާ ކަމެކެވެ. މިފަދަ ޢަމަލުތަކަކީ ލާމަރުކަޒީ އުޞޫލުން ވެރިކަން

ހިންގުމުގެ އަސާސްތަކާއި، ޤާނޫނުތަކާއި، ޤައުމުގެ ޑިމޮކްރެޓިކް ކުރިއެރުމަށް މުހިންމު ކުރިއެރުންތަކެއް ގެނެއުމަށް ކުރީގެ ގިނަ

ސަރުކާރުތަކުގެ މަސައްކަތްތަކާ ފުށުއަރާ ކަންކަމެވެ. އަދި މިފަދަ ޢަމަލުތަކަކީ ޑިމޮކްރަސީގެ އަސާސްތަކުން އެއްކިބާވެ، އެ މަގުން

ދުރަށް ދިއުމުގެ ނިޝާނެއް ކަމުގައި މިޖަމްއިއްޔާއިން ކަންބޮޑުވުމާއި އެކު ފާހަގަކުރަމެވެ.

 ޓްރާންސްޕޭރެންސީ މޯލްޑިވްސްއިން ރައްޔިތުންގެ މަޖިލީހަށާއި ދައުލަތުގެ ކަމާ ގުޅުންހުރި އެހެނިހެން މުއައްސަސާތަކަށް އަންނަނިވި

ކަންކަމަށް ގޮވާލަމެވެ.  

ލާމަރުކަޒީ ޤާނޫނަށް އިޞްލާޙު ގެނައުމަށް ހުށަހަޅާފައިވާ ބިލު 18-)ށ(/20/2025 ވަގުތުން އަނބުރާ ގެންދިއުން. 1.

 ޤާނޫނީ އިޞްލާޙުތަކުގައި އަންނަނިވި ކަންކަން ހިމެނުން - ލޯކަލް ކައުންސިލްތައް، މަދަނީ ޖަމްޢިއްޔާތައް، އެހެނިހެނ2ް.

މުޖުތަމަޢުގެ ޖަމާޢަތްތައް އަދި ޢާންމު ރައްޔިތުން ހިމެނޭގޮތަށް، ހުރިހާ މަރުޙަލާއެއްގައިވެސް މައުނަވީ އަދި އެންމެންގެ

ބައިވެރިވުމާއި  މަޝްވަރާ ހިމެނޭ މަރުޙަލާއެއް ކަށަވަރުކުރުން.   

 ދިވެހިރާއްޖޭގެ ޤާނޫނުއަސާސީގައި ބަޔާންކޮށްފައިވާ ލާމަރުކަޒީ އުޞޫލުތައް ދެމެހެއްޓުމާއެކު، ލޯކަލް ކައުންސިލްތަކަށް އ3ެ.

ފަރާތްތަކުގެ މަސްއޫލިއްޔަތުތައް އަދާކުރުމަށް ބޭނުންވާ ބާރު، ވަސީލަތްތައް އަދި މިނިވަންކަން ލިބިދީފައިވާކަން ކަށަވަރުކުރުން.  

ސަރުކާރާއި ދައުލަތުގެ ހުރިހާ ފަންތިއެއްގައި، ޚާއްޞަކޮށް އިންތިޚާބީ ދައުރުތަކުގައި ދައުލަތުގެ ވަސީލަތްތައް ނަހަމަ ގޮތުގައ4ި.

   ބޭނުންކުރުމުގެ މައްސަލަތައް ޙައްލުކުރުމަށްޓަކައި  

މުޅި ޤާނޫނީ އޮނިގަނޑު މުރާޖަޢާކޮށް ހަރުދަނާކުރުން. 

ތަންފީޛުކުރެވޭފަދަ އެކަށީގެންވާ އަދަބުތަކާއި މާއްދާތައް ހިމެނުން. 

ކެމްޕެއިން ފައިނޭންސްއާ ގުޅޭ ހަރުދަނާ ޤާނޫނުތައް ތަޢާރަފުކުރުންދައުލަތުގެ ވަސީލަތްތައް ނަހަމަ ގޮތުގައި ބޭނުންކުރުމާއި،

ނާޖާއިޒު މުއްސަނދިކަން ހޯދުމާއި، އިންތިޚާބީ ޚިލާފުތައް މަދުކުރުމަށްޓަކައި ފުރިހަމަ އަދި ހަމަހަމަ މާލީ އަދި އެހެނިހެން

މަސްލަހަތުތައް ހާމަކުރުމުގެ ގާނޫނުތައް ތަޢާރަފުކުރުން. 

     - ނިމުނީ -  

 


